
JARAYONIDA O‘QUVCHILARNI 
KASBGA YO‘NALTIRISHNING 

O‘ZIGA XOS QIRRALARI

Xusanov Samariddin Maxmadaminovich
Oila va xotin-qizlar ilmiy tadqiqot instituti 1-bosqich doktoranti

Annotatsiya: Mazkur maqola zamonaviy inklyuziv ta’limidagi psixologik jarayonlar va ushbu jarayon ishtirokchilaridagi 
kasbiy motivatsiya haqida so‘z boradi. Bundan tashqari, kasbiy motivatsiyani oshirish ko‘nikmlari haqida ma’lumotlar 
berilgan.

Kalit so‘zlar: motivatsiya, mehnat motivatsiyasi, ehtiyoj, o‘ziga ishonch, kelajak, ijtimoiy status.
SPECIFIC ASPECTS OF PUPIL TO THE PROFESSION IN THE PROCESS OF INCLUSIVE EDUCATION

Xusanov Samariddin Maxmadaminovich
Doctoral student of the scientific research institute “Family and Women”

Abstract: This article is about the psychological processes in modern inclusive education and the process of professional 
motivation in the participants of this process. In addition, information is given on the skills of increasing professional moti-
vation.

Key words: motivation, work motivation, need, self-confidence, future, social status.
СПЕЦИФИКА ПРОФОРИЕНТАЦИИ УЧАЩИХСЯ В ПРОЦЕССЕ ИНКЛЮЗИВНОГО ОБРАЗОВАНИЯ

Хусанов Самариддин Махмадаминович
Докторант научно-исследовательского института «Семья и женщина»

Аннотация: Данная статья посвящена психологическим процессам в современном инклюзивном образовании и 
профессиональной мотивации участников этого процесса. Кроме того, дана информация о навыках повышения 
профессиональной мотивации.

Ключевые слова: мотивация, трудовая мотивация, потребность, уверенность в себе, будущее, социальный статус.

Inklyuziv ta’lim jarayonida qatnashayotgan jismoniy kamchiligi mavjud bo‘lgan o‘quvchilarni imkoniyatlari 
nuqtayi nazaridan kelib chiqqan holda kasbga yo‘naltirish hozirgi davr psixologlari oldida turgan eng dolzarb 
vazifalardan biri hisoblanadi. Davlatimiz tomonidan inklyuziv ta’limga ko‘proq e’tibor berilayotgani sababi “har 
bir bola bilim olishga, hunarli bo‘lishga va jamiyatning teng huquqli a’zosi bo‘lishga haqlidir’’, degan shior aso-
sida Inklyuziv ta’lim ilk qadamlarni tashlashni boshladi.

Inklyuziv ta’limda nafaqat nazariy bilimlar, balki amaliy bilimlar ham o‘quvchilarga o‘rgatilishi lozim. Shu 
sababli o‘quvchilarni dastlabki o‘quv yilidan boshlab layoqat, qiziqishlarini hisobga olgan holda ma’lum bir 
kasb-hunarga yo‘naltirish ijobiy natijalarga olib kelishi isbot talab qilmaydigan haqiqatdir. Jismoniy kamchilgi 
mavjud bo‘lga o‘quvchilar sog‘lom tengqurlari bilan birga biror bir kasbiy faoliyat bilan shug‘ullanishlarida o‘zla-
rining yutuq va kamchiliklarini ko‘rib turadilar. Buning natijasi o‘laroq o‘z-o‘zligini anglash va “men” ligi haqidagi 
tasavvuri kengayib boradi.

Ana shu “men”lik ta’sirida mehnat motivatsiyasi yuzaga kelib o‘z faoliyatini ongli yo‘naltirib, o‘z foaliyati 
natijasidan mamnun bo‘lib, ruhiy jihatdan o‘zini jamiyatning bir bo‘lagi sifatida aks ettiradi.  

Buning uchun inklyuziv ta’limda faoliyat yuritayotgan o‘qituvchi va yetakchilar o‘quvchilarning yutuqlarini 
o‘z vaqtida aniqlab rag‘batlantirib borishni yaxshi o‘zlashtirgan bo‘lishlari lozim. Chunki ayni kasb tanlash yosh-
dagi nogironligi mavjud o‘quvchilarning o‘qishga, hayotga bo‘lgan motivatsiyasi aynan ushbu vaqtda hal qiluv-
 chi pallada bo‘ladi. Biz quyida o‘qituvchi va murabbiylarga ayrim tavsiyalarni berib o‘tmoqchimiz:

● avvalo jismoniy kamchilgi mavjud tarbiyalanuvchilarning jismoniy va ruhiy rivojlanishini qay darajada 
ekanligini aniqlash. Bu orqali tarbiyalanuvchi bilan qanday ishlash kerakligi jamoa tomonidan aniqlab 

olinadi va yosh hamda nuqson xususiyatiga qarab keyingi ishlar rejasini tuzib oladilar. Yosh davrlar 
xususiyati ham bu ta’lim shaklida boshqa ta’lim shakllaridan kam bo‘lmagan darajada muhim xususi-
yatga egadir. Kichik maktab yoshidagi imkoniyati cheklangan bolalardagi o‘z imkoniyatlaridan qoniqish 
hissi o‘smirlik yoshidagi imkoniyati cheklangan o‘quvchilarning o‘z imkoniyatlaridan qoniqish hissi kabi 
yuqori bo‘lmaydi. Yani hali ularda uyat va “men”lik hissi yuqori darajada bo‘lmaydi. 

Bundan tashqari olingan natijalar bo‘yicha har bir bolaga individual va uning tengdoshlariga mos jamoaviy 
dastur ishlab chiqiladi. Bu o‘rinda dastur nafaqat jismoniy kamchilgi mavjud o‘quvchilarning imkoniyatlarini 
hisobga olgan holda balki ular bilan birga tahsil olayotgan sog‘lom bolalarning imkoniyatlarini inobatga olgan 
holda tayyorlanishi kerak bo‘ladi. Shuning uchun ham inklyuziv ta’lim nihoyatda mas’uliyatli va kuchli sabr va 
bilim talab qilinadigan ta’lim shaklidir.

● imkoniyati cheklangan va ular bilan o‘qiyotgan sog‘lom bolalarning ota- onalari bilan doimiy alaqada 
bo‘lish va ularga farzandlarida bo‘layotgan muntazam o‘zgarishlari haqida ma’lumotlar berib borish 
tizimini yo‘lga qo‘yish kerak. 

● bundan tashqari, o‘qituvchi va tarbiychilar tajribali psixologlar bilan ham doimiy ishlashlari kerak bo‘ladi. 
Turli xil imkoniyatli o‘quvchilarning bir guruhda ta’lim olishi ularda har xil psixologik buzilishlarni keltirib 
chiqarishi tabiiy jarayondir. Ularni o‘zaro moslashuvi, bir-birini tushinishini yengillashtirish maqsadida 
psixologlarning o‘rni nihoyatda sezilarlidir.

Inklyuziv ta’limning yana bir o‘ziga xos jihatlaridan biri unda ta’lim olayotgan o‘quvchilarning kasbga yo‘nal-
tirish masalasi ham odatdagidan sezilarlicha farq qiladi. Shuning uchun ham bu masalaga alohida e’tibor bilan 
qarash kerak. Inklyuziv ta’lim jarayonida qatnashayotgan jismoniy kamchiligi mavjud bo‘lgan o‘quv chilarni 
imkoniyatlari nuqtayi nazaridan kelib chiqqan holda kasbga yo‘naltirishda ularning xohish-istaklari bilan bir-
galikda, ularning imkoniyatlarini ham albatta hisobga olish kerak bo‘ladi. Ayrim imkoniyati cheklangan o‘quv-
chilarning o‘z darajalarini to‘g‘ri baholay olmasdan sog‘ligiga va ruhiyatiga salbiy ta’sir qiladigan yoki imkoniyati 
yetmaydigan kasblarni tanlashlari bilan bog‘liq holatlar ham ko‘plab uchrab turadi. Bunday hollarda o‘qituvchilar 
imkoniyati cheklangan o‘quvchilarga ularning ruhiyatiga salbiy ta’sir qilmaydigan holda to‘g‘ri yo‘lni ko‘rsatishi 
lozim bo‘ladi. Yana ayrim inklyuziv ta’limda o‘qiyotgan o‘quvchilar o‘z imkoniyatlariga juda past baho berishi 
natijasida o‘zlaring imkoniyatlari yetadigan to‘g‘ri kasblarni tanlay olmasliklari yoki umuman mehnat motivat-
siyasining so‘nish holatlari ham ko‘p uchraydigan hodisadir. Bunday hollarda imkoniyati cheklangan o‘quv-
chilarning o‘z-o‘ziga bo‘lgan bahosini ko‘taruvchi suhbatlar, treninglar va boshqa texnikalar orqali munosib 
kasbni tanlashlariga ko‘mak berishlari kerak bo‘ladi. Kasb tanlashdagi turli xildagi stereotiplarga berilish ham 
imkoniyati cheklangan o‘quvchilarni muammoli tomonlaridan biridir.

 Ustoz va murabbiylarga bunday vaziyatda ularga munosib motivatsiya va to‘g‘ri yo‘lni ko‘rsatishlari uchun 
katta mas’uliyat yuklanadi. O‘quvchilarga kasblarning o‘ziga xos jihatlari, qiyinchiliklari, afzalliklari, inson hay-
otida tutgan o‘rnini to‘laligicha tushuntirishlari hamda sog‘lom o‘quvchilardan olinadigan kasb tanlash so‘rov-
nomalari, qiziqishlarni aniqlaydigan metodikalarni ulardan ham olishlari va olingan natijalar tahlilini imkoniyati 
cheklangan o‘quvchilar bilan birgalikda amalga oshirishlari kerak bo‘ladi. So‘rovnomalardan va metodikalardan 
chiqqan natijalar asosida o‘quvchilarga mos kasb-hunarni tavsiyasini ishlab chiqish kerak bo‘ladi.

